
Bulitinu Infurmativu 
 

 

 

 

 

 

Tu stâmâna parlamentarâ ditu meslu Yinaru, di la Consillu ali Evropâ 

di Strasburg (26.01 – 30.01), unâ delegatsiuni di la Consillu 

Armânjloru adrã unu uspetsu di lucru tu dzuua di Gioi, 29-li di Yinaru 

2009.  

 

La aestâ andamusi di Strasburg delegatsiunea Armânjloru (Yiani 

Mantsu, Steryiu Samara, Niculaki Caracota, Kira Mantsu, Iancu 

Perifan) avu muabets di simasie cu Prezidentulu Adunariljei 

Parlamentari a Consillui ali Evropâ, Lluis Maria de Puig, cumu sh cu 

altsâ cumândari di la diversi departamenti institutsiunali cum easti 

Conferintsa ONG, Comisiunea di Culturâ sh Educatsiuni, Comisiunea 

ti Minoritãts shi Ndrepturli a Omlui. 

 

Prezidentulu Lluis Maria de Puig, ari tâxitâ agiutoru ti ligâturili 

anamisa di Consillu Armânjloru shi Parlamentulu Evropeanu di 

Bruxelles, ti aestu lucru va s-andreagâ unâ andamusi ahoryia cu 

Consillu Armânjloru, tu mesea di Martsu, Strasburg icâ Bruxelles.  

Tutu tu meslu Martsu, Prezidentulu a Consillui Armânjloru Yiani 

Mantsu, deadunu cu Grâmâticlu Gheneralu Niculaki Caracota, 

lipseashti s-adarâ unâ altâ cali Strasburg la Directsiunea ONG, 

mutrindalui andridzearea a cãrtsâloru shi a lucriloru tsi suntu ligati di 

anyrâpsearea a Consillui Armânjloru ca ONG la Consillu ali Evropâ. 

 

Ti sesiunea parlamentarâ ditu Apriiru, estanu, s-andreapsirâ ligâturi ti 

alti muabets la Comisiunea ti Minoritãts shi Ndrepturli a Omlui, 

muabets tu cari Consillu Armânjloru lipseashti s-aspunâ catandisea 

actualâ tu cari s-aflâ Armânamea tu cathi statu ditu Balkanu shi s-

veadâ tsi meatri prindi s-hibâ loati, deadunu cu organismili di la 

Consillu ali Evropâ, mutrindalui aestâ catandisi. 

 

 

 

tu 5-li di Shcurtu, 2009 

 

Consillu Armânjloru 

Biroulu Executivu 
 

 

 

        

 

 


